
 Врз основа на член 14, 15 и 16 од   од Статутот на Слоу Фуд Македонија, на седни-
цата на Национален совет на Слоу Фуд Македонија, на ден 30.06 2019 година го донесе 
следниот 

ДЕЛОВНИК ЗА РАБОТА НА 
НАЦИОНАЛЕН СОВЕТ 

НА СЛОУ ФУД МАКЕДОНИЈА 

Член 1
Овој деловник ја регулира работата на Националниот совет на Слоу Фуд Македонија.

Член 2
Националниот совет (НС ) е орган на Националната организација Слоу Фуд Македонија, 
кој го врши стратешкото планирање и има задача да ги спроведува насоките утврдени од 
Националниот конгрес.
НС врши контрола на спроведувањето и почитувањето на Статутот на Слоу Фуд Македонија, 
правилниците и деловниците за работа и надзор на финансиското и материјалното рабо-
тење на органите и телата на Слоу Фуд Македонија и на конвивиумите. 

Според член 15, од статут на Слоу Фуд Македонија, надлежности на НС се:
1. избор на Претседавач на Националниот совет со мандат од четири години;
2. претставување, разгледување и усвојување на годишната програма за работа и предлог 

годишниот буџет за претстојната година; 
3. претставувањe, разгледување и усвојување на годишниот извештај на активности и фи-

нансиски извештај за претходната година;
4. донесува одлука за вршење на ревизија на работата на националната оргенизација и го 

одобрува ревизорскиот извештај;
5. по потреба се претставуваат, разгледуваат, оценуваат и предлагаат измени и дополну-

вања на стратешките документи и правилници за работа;
6. презентација и разгледување на извештајот за работата на Националниот одбор; 

7. изготвување и утврдување на програмски определби и програми за работа;
8. утврдување на предлог на календарот со национални и меѓународни настани;
9. идентификуваат проблемите предлагање на главни национални кампањи;
10. претставување, разгледување на предлози и одобрување на Статутот на конвивиумите;
11. предлагање на  замена на член на Националниот одбор, во случаj на  попреченост за 

извршување на функцијата или оставка на член на Национаиот одбор, од редот на ли-
дерите на конвивиумите; 

12. ја утврдува висината на членарината за индивидуалните членови на Слоу Фуд во 
Македонија;

13. носи одлуки за исклучување од членство на поединечни членови на Слоу Фуд, како и 
одредени носители на функции во органите на националната организација и конвиви-
умите;

14. ги утврдува прекрчувањето на статутите на меѓународната организација на Слоу Фуд, 
статутот на Слоу Фуд Македонија, статутот на конвивиумот и сите правилници за рабо-
та кои се донесени. Донесува одлуки за одземање на ингеренции и надлежности како 
и затворање на конвивиумот;

15. воспоставување на правила и прописи за одобрување на свикување на Националниот 
конгрес и материјали за конгресот; подготовка и донесување на Правилникот за орга-
низирање на Националниот когрес

16. свикување на редовна или  вонредна седница на Национален конгрес. Во тој случај се 
одлучува со двотретинско мнозинство од вкупниот број на членови на НС;

17. објавување на повик до конвивиумите во текот на следните 20 дена да одржат Годишни 
собранија, на кои ќе ги изберат делегатите за Националниот конгрес и ќе се разгледаат 
предлог документите кои треба да се донесат на конгресот,

18. прием на листи со предлозите за делегати и набљудувачи на Националниот конгрес;
19. одредување на Претседавач на Националниот конгрес
20. предлагање на членови на органите на Националниот конгрес и 
21. прием на предлог листи за Националниот одбор;
22. донесува одлуки за формирање на нови тела, секции или економски активности и 

субјекти на организацијата;
23. решава за имотот на националната организација или имот на конвивиумите.

Член 3
Членови во НС се сите лидери на активните конвивиуми, членови на мрежата на Слоу Фуд 
Македонија и лидерот на Слоу Фуд Млади Македонија, според  Статутот на Слоу Фуд 
Македонија. 
Претседавачот на НС се избира од редот на лидерите, на седница на НС со мнозинство од  
вкупниот број на членови.  На почетокот на седницата на НС се евидетира членувањето на 
нов член на НС, доколку има измена на некој лидер или лидер на нов конвивиум.

Член 4
НС на Слоу Фуд Македонија,  може да работи доколку на неговата седница присуствуваат 
просто мнозинство од сите негови членови. 

Член 5
НС  се состанува барем еднаш годишно. 
Состанокот на НС го свикува Претседавачот на НС или на барање на претседателот на 
Националниот одбор (НО) или било кој негов член, доколку има прашања во интерес на НО 
и работата на организацијата. 
Состанок на НС може да побара и било кој член на НС. 
Предлогот за седница со образложение и покана со дневен ред се доставува во писмена 
или електронска форма до сите членови. 
Седниците се одржуваат најдоцна до крајот на март во тековната за одобрување на из-

вештаите за претходната година и по можност во текот на ноември, со цел дефинирање 
на годишната програма за работа, календарот  со настани  и предлог буџет за наредната 
година.
   Претседавачот на НС заедно со НО, го подготвува дневниот ред на седницата и се грижи 
истиот да се достави навремено до учесниците.
    Лидерите т.е. членовите на НС се известуваат писмено најдоцна 1 недела пред  датумот 
на одржување на состанокот, по пошта или преку електронска пошта, со сите потребни 
документи (покана, дневен ред и сите документи содржани во дневниот ред),  во случаеви 
кога е можно тоа, но може да се достават и разгледаат и на самата седница.

    Ако е потребно, може да се состанат и преку видео конференција или телефонски или 
со други соодветни средства за комуникација, под услов сите членови да имаат можност 
за следење на текотна состанокот, интервенција во дискусијата и го презентираат пред 
другите своето размислување.
НС работи по дневен ред подготвен од Претседавачот на НС. Дневниот ред мора да биде 
испратен до членовите на НС  барем 1 недела порано. 

На состанокот може да присуствуваат и челновите на НО, вработени во извршната канце-
ларија,  координатори на секции, членови на Слоу Фуд, да презентираат одредени идеи и 
ставови, но немаат право да учествуваат во носењето на одлуките.

Член 6
Претседавачот на НС го води состанокот и го става дневниот ред на усвојување од страна 
на членовите на НС. 
По секоја точка од дневниот ред Претседателот на НС отвора општа расправа. Во општата 
расправа Претседавачот на НС е должен да даде збор на сите заинтересирани членови на 
НС. 
По завршувањето на општата расправа сите предлози предложени од членовите на НС се 
ставаат на гласање. 
Гласањето по предлозите кои се изнесени усно се одвива по истиот редослед по кој биле 
предложени на состанокот на НС. 

Член 7
НС ги донесува одлуките со мнозинство гласови од присутните членови. 
Одлуките се донесуваат со јавно гласање. 
Претседавачот на НС, ниту било кој друг член на НС на Слоу Фуд Македонија, не смее са-
мостојно да донесува одлуки. 

Член 8
Од секој состанок на НС се води записник. 
Записникот го води еден од членовите на НС. 
Записникот со заклучоците се доставува до членовите на НС и НО најдоцна седум дена по 
одржувањето на состанокот. 

Член 9
НС со писмено барање може да побара увид во целокупната документација, како и годиш-
ниот извештај од НО за работата на НО и Слоу Фуд Македонија. НО е должно да го обез-
беди извештајот во рок од 7 денови. 
НС може да изврши увид во материјално-финансиското работење на НО на Слоу Фуд 
Македонија, кога за тоа ќе одлучи НС.

Член 10
Патните трошоци за членовите на Национален одбор или повиканите членови на 
Националниот совет, координаторите на секциите и координаторите од Извршната канце-
ларија кои доаѓаат од друго населено место различно од местото на одржување на соста-
нокот на НО, ги покрива Слоу Фуд Македонија. 

Член 11
НО е должен да даде извештај во рок од 7 дена за својата работа, доколку тоа го побара 
НС. 
НО е должен да му овозможи на НС  да изврши увид во материјално-финансиското рабо-
тење кога тоа ќе го побара НС. 

Член 12
Право на толкување на одредбите од овој деловник има НС на Слоу Фуд Македонија, а 
меѓу две седници на НС тоа право го има НО. 

Член 13
Постапката за менување на овој правилник е иста како и постапката за негово донесување. 

Член 14
Овој Деловник е донесен на седницата на НС на Слоу Фуд Македонија одржана на ден 
30.06 2019 година.

